
GOUVÈNÈ CUOMO ANONSE YO AKÒDE 9 MILYON DOLA NAN KAD INISYATIV 
DEVLOPMAN MENDÈV ISTORIK NEW YORK LA  

  
66 Nouvo Biznis New York, Inivèsite Kominotè, ak Òganizasyon kominotè ap 

Resevwa Finansman pou Devlopman Mendèv  
  

Sibvansyon yo pral finanse fòmasyon pou konpetans sou demann yo pou 3,600 
Nouyòkè  

  
Gouvènè Andrew M. Cuomo te anonse jodi a ke apeprè 66 biznis, lekòl ak 
òganizasyon kominotè nan tout eta a te resevwa apeprè 9 milyon dola nan kad 
Inisyativ Devlopman Mendèv (Workforce Developement Initiative) istorik eta a. 
Sibvansyon yo jwenn finansman federal epi pral sipòte opòtinite pou fòmasyon nan 
travay atravè Eta a pou plis pase 3,600 Nouyòkè k ap adapte ak ekonomi apre COVID 
la.  
  
"Nan non tout Nouyòkè yo, mwen remèsye travayè esansyèl yo ki te mete tèt yo 
andanje pou sove lavi ak pran swen konpatriyòt Nouyòkè yo epi angaje yo ankò pou 
sipòte tout travayè k ap ede nan retablisman kontinyèl New York". Gouvènè Cuomo te 
deklare. "Sibvansyon sa yo pral bay plizyè milye travayè fòmasyon ak konpetans yo 
bezwen pou Rekonstwi Pi Byen".  
  
"Inisyativ Devlopman Mendèv istorik nou an ap ede satisfè bezwen akoutèm biznis yo, 
amelyore rezèvwa talan rejyonal yo, ak abòde bezwen pou fòmasyon travay alontèm 
endistri k ap devlope yo", se sa Gouvènè Adjwen Kathy Hochul, ki se Prezidan 
Konsèy Devlopman Ekonomik Rejyonal yo (Regional Economic Development 
Councils, REDC) atravè eta a, te deklare. "Sibvansyon 9 milyon dola sa a pral bay 66 
biznis, inivèsite ak òganizasyon finansman pou fòmasyon pou plis pase 3,600 
Nouyòkè. Fòmasyon nan travay enpòtan kounye a plis ke jamè pou ede plizyè milye 
Nouyòkè avèk konpetans yo bezwen pou Rekonstwi Pi Byen ak chèche nouvo travay 
ak opòtinite nan lavni apre pandemi an."  
  
Pandan New York ap vanse nan pwosesis re-ouvèti a, Depatman Travay (Department 
of Labor, DOL) Eta New York la ap travay pou konekte tout moun k ap chèche travay 
nan New York avèk bon opòtinite travay la. DOL ankouraje biznis ki bezwen travayè ak 
Nouyòkè ki bezwen travay, pou pwofite sitwèb Jobs Express yo a 
nan jobs.ny.gov. Gen plis pase 100,000 òf travay atravè eta a nan antrepriz k ap 

chèche anboche touswit. Sibvansyon pou devlopman mendèv sa yo pral ede fòme 
travayè ki vle akeri konpetans nesesè pou nouvo travay ki gratifyan.  
  
Konsèy Devlopman Ekonomik Rejyonal la (Regional Economic Development Councils, 
REDC) jwe yon wòl kle nan rekòmande aplikasyon pou finansman, sou baz bezwen ak 
opòtinite ekonomik rejyonal yo. Biznis ak òganizasyon ki soti nan nèf rejyon REDC yo 
ki ap resevwa sibvansyon Devlopman Mendèv gen ladan:  

• Rejyon Kapital: Albany-Schoharie-Schenectady-Saratoga 
BOCES, AlbanyCanCode, Interfaith Partnership for the Homeless, New 
York Alliance for Inclusion and Innovation, Wesley Health Care 
Center, YMCA of the Capital District  

• New York Santral: Anaren Microwave, D&W Diesel, K&N's Foods 
USA, Leonardi Manufacturing Co., WMT Precision  

• Finger Lakes: Airquip, Canandaigua Driving School, Mary Cariola 
Children's Center, Rochester City School District OACES, Phenix 
Automation, Sweeteners Plus, Turner Underground Installations, United 
Memorial Medical Center  

• Long Island: Payless Enterprises Inc. Access Careers, All-Ways 
Elevator, Cambridge Business Institute, Life's WORC, Lutech Veterinary 
Industries, Nicholas Center, Stony Brook University, Topaz Lighting 
Corp., Town of Hempstead Department of Occupational Resources  

• Mid-Hudson: Community Based Services, eScholar, Ramapo for 
Children, Stockade Works, The Arc Mid-Hudson, Westchester Care at 
Home, Westhab  

• Mohawk Valley: Mountain Valley Hospice, Otsego Northern Catskills 
BOCES, Valley Health Services  

• Vil New York: Alliance Computing Solutions, Allied Business 
Solutions, Center for Employment Opportunities, Emma's Torch, Institute 
for Career Development, Kingsborough Community College, LaGuardia 
Community College, Lehman College, Per Scholas, Premiere Services 
Management, Project Renewal, Queens Community House, Sanctuary 
for Families, The Alliance for Positive Change, The Door - A Center of 
Alternatives, Translatinx Network, Wilson Allen Health Careers Institute  

• Southern Tier: Alstom SA, Broome-Tioga BOCES, Data Bound 
Solutions, Raymond Hadley Corporation  

• Rejyon Lwès New York: Assembly House 150, Buffalo Center for Arts 
and Technology, Erie 1 BOCES, Mercy Flight, Northland Workforce 
Training Center, Pfannenberg, St. Bonaventure University  

  
Komisè Pwovizwa, Prezidan ak Direktè Egzekitif Jeneral yo nonmen pou Empire 
State Development lan, Eric Gertler te deklare, "Pandan ekonomi nou an ap retabli li 
de pandemi COVID-19 la, pwogram ki ede travayè yo devlope konpetans ke biznis yo 
mande anpil se yon solisyon gayan-gayan pou konpayi yo ak mendèv li yo. Inisyativ 
devlopman mendèv istorik Gouvènè Cuomo a se yon envestisman ki nesesè anpil nan 



 

 

pi gwo resous eta nou an - Nouyòkè yo - epi kreye rezèvwa talan ki nesesè pou ede 
New York rekonstwi pi byen".  
  
Komisè Depatman Travay (Department of Labor) la, Roberta Reardon, te 
di, "Pandan n ap rekonstwi pi djanm apati enpak san parèy ke COVID-19 te gen sou 
mendèv nou an, devlope yon rezèvwa mendèv djanm pi enpòtan ke jamè. Mwen aplodi 
sipò Gouvènè Cuomo pou inisyativ sa a akòz patenarya sa yo ak kreyasyon pwogram 
fòmasyon enpòtan yo ki pral kle pou konekte Nouyòkè yo ak travay ki disponib yo ak 
travay ki pral kontinye fè New York vanse".  
  
  
Inisyativ Devlopman Mendèv Gouvènè Cuomo a  
Gouvènè Cuomo te anonse jodi a envestisman nan tout Eta a pou Inisyativ Devlopman 
Mendèv la nan mwa me 2019 pou sipòte efò estratejik rejyonal yo ki ap satisfè bezwen 
mendèv akoutèm biznis yo, amelyore rezèvwa talan rejyonal yo, amelyore fleksibilite 
ak adaptabilite antite mendèv lokal yo, etann opòtinite aprantisaj yo epi abòde bezwen 
alontèm endistri ki an devlopman yo. Fon sa yo pral sipòte tou efò ki ap fèt pou 
amelyore sekirite ekonomik pou fanm, jèn, ak lòt popilasyon ki ap fè fas a obstak 
konsiderab ki anpeche yo vanse nan karyè yo. Akòz ijans sante piblik COVID-19 ki 
ankou a ak enpak ekonomik li yo, fon sa yo pral sipòte biznis, kominote, ak travayè yo 
atravè Eta New York nan retablisman yo.  
  
Nan mwa septanm 2019, plis pase 3 milyon dola nan fon Inisyativ pou Devlopman 
Mendèv la te bay pou sipòte pwojè aprantisaj ak devlopman mendèv yo nan 4 inivèsite 
kominotè. Nan mwa janvye 2020, 3.4 milyon dola te bay kòm sibvansyon pou 61 biznis 
nan Eta New York, inivèsite kominotè ak òganizasyon kominotè yo pou fòme 2,464 
Nouyòkè nan konpetans ki gen demann pou yo. Nan mwa fevriye 2020, 5.4 milyon 
dola te bay pou fòme 4,469 Nouyòkè. N ap jwenn plis enfòmasyon sou Inisyativ pou 
Devlopman Mendèv la ak sibvansyon ki anonse jiska dat 
nan workforcedevelopment.ny.gov.  

Lòt nouvèl disponib sou sit www.governor.ny.gov 

